Unidade de revisión e ampliación de contidos de 1º de ESO
Nivel: 1º de ESO, contidos do 1º trimestre (seguindo a secuenciación establecida no libro  Lingua 1º ESO de Edicións Xerais, 2011)
Temporalización: son 15 actividades interactivas e autoavaliables que se poden realizar en 3-4 sesións de clase.
Obxectivos

1. Ler textos instrutivos e realizar as tarefas propostas de xeito autónomo.

2. Comprender e distinguir textos de diversa tipoloxía en diferentes soportes.

3. Localizar información concreta en textos diversos e utilizar novas fontes de información para ampliar o coñecemento propio.
4. Seleccionar e organizar a información para expresala oralmente con coherencia e corrección.
5. Coñecer o manexo dun dicionario eléctronico e dun tradutor para consultar as palabras descoñecidas.

6. Ampliar o vocabulario e ser capaz de reutilizalo en novas producións.

7. Recoñecer as sílabas das palabras e identificar a sílaba tónica, os hiatos, os ditongos e os tritongos. 

8. Identificar os verbos, substantivos, adxectivos e determinantes e empregalos respectando a súa flexión e concordancia. 

9. Coñecer e aplicar  as regras xerais de acentuación e os signos de puntuación básicos.
10. Estimular a curiosidade por realizar novas lecturas.
11. Fomentar a autonomía no manexo das TIC para mellorar a aprendizaxe e ampliar coñecementos.

Contidos

1. Lectura atenta e comprensión de instrucións para realizar tarefas concretas

2. Comprensión de textos de diversos formatos, soportes e procedencia e extracción e organización da información relevante

3. Distinción entre textos literarios e non literarios. Os xénero literarios

4. Identificación dos elementos do texto narrativo, o texto instrutivo e a banda deseñada

5. Recoñecemento dos elementos da comunicación

6. Identificación de verbos, substantivos e adxectivos e coñecemento do súas variacións en xénero e número.

7. Identificación dos determinantes

8. Coñecemento do abecedario e da orde alfabética

9. Distinción das sílabas e identificación da sílaba tónica, así como de ditongos, hiatos e tritongos

10. Coñecemento e aplicación das regras xerais de acentuación

11. Valoración da diversidade lingüística mundial

12. Coñecemento do léxico relacionado co instituto, os deportes e as profesións e oficios

Recursos empregados
Todos os materiais empregados para a elaboración destas actividades teñen unha finalidade exclusivamente didáctica. Non obstante, se alguén considera vulnerados os seus dereitos pódese poñer en contacto coa autora no enderezo rosasalgueiro@edu.xunta.es para proceder a retiralos.
Os libros empregados foron:

· Denis M / Marcos Paino: A caza do ghazafello, Xerais

· Abraham Carreiro / Maties Segura: Xoeliki. As aventuras dun ciberpirata, Sotelo Blanco

· Fausto Castiñeiras: Flores desde Hiroshima, Xerais

As cancións: 

· Magín Blanco: “Rumba das apertas” do disco A nena e o grilo
· Antón Reixa: “Palleiro, can sensacional” do libro disco A caza do ghazafello, Xerais

Os vídeos foron localizados en You Tube e Vimeo e as imaxes en Google.
